
Kumaristavah

કુમારીસ્તવઃ

મહાવિદ્યા મહાસેવા ભક્તિશ્રદ્ધાપ્લુતાર્પિતઃ  ॥ ૮-૧૩॥
મહાજ્ઞાની ભવેત્ ક્ષિપ્રં વાઞ્છાસિદ્ધિમવાપ્નુયાત્॥ ૮-૧૪॥
આનન્દભૈરવ ઉવાચ -

દેવેન્દ્રાદય ઇન્દુકોટિકિરણાં વારાણસીવાસિનીં
વિદ્યાં વાગ્ભવકામિનીં  ત્રિનયનાં સૂક્ષ્મક્રિયાજ્વાલિનીમ્ ।
ચણ્ડોદ્યોગનિકૃન્તિનીં   ત્રિજગતાં ધાત્રીં  કુમારીં  વરાં
મૂલામ્ભોરુહવાસિનીં  શશિમુખીં  સમ્પૂજયામિ શ્રિયે॥ ૮-૧૫॥
ભાવ્યાં દેવગણૈઃ શિવેન્દ્રયતિભિર્મોક્ષાર્થિભિર્બાલિકાં 
સન્ધ્યાં નિત્યગુણોદયાં દ્વિજગણે શ્રેષ્ઠોદયાં સારુણામ્ ।
શુક્લાભાં પરમેશ્વરીં  શુભકરીં  ભદ્રાં વિશાલાનનાં
ગાયત્રીં  ગણમાતરં દિનગતિં  કૃષ્ણાઞ્ચ વૃદ્ધાં ભજે॥ ૮-૧૬॥
બાલાં બાલકપૂજિતાં ગણભૃતાં વિદ્યાવતાં મોક્ષદાં
ધાત્રીં  શુક્લસરસ્વતીં  નવવરાં વાગ્વાદિનીં  ચણ્ડિકામ્ ।
સ્વાધિષ્ઠાનહરિપ્રિયાં પ્રિયકરીં  વેદાન્તવિદ્યાપ્રદાં
નિત્યં મોક્ષહિતાય યોગવપુષા ચૈતન્યરૂપાં ભજે॥ ૮-૧૭॥
નાનારત્નસમૂહનિર્મિતગૃહે   પૂજ્યાં સૂરૈર્બાલિકાં
વન્દે નન્દનકાનને મનસિજે સિદ્ધાન્તબીજાનને ।
અર્થં દેહિ નિરર્થકાય પુરુષે હિત્વા કુમારીં  કલાં
સત્યં પાતુ કુમારિકે ત્રિવિધમૂર્ત્યા ચ તેજોમયીમ્॥ ૮-૧૮॥
વરાનને સકલિકાં કુલપથોલ્લાસૈકબીજોદ્વહાં
માંસામોદકરાલિનીં  હિ ભજતાં કામાતિરિક્તપ્રદામ્ ।
બાલોઽહં વટુકેશ્વરસ્ય ચરણામ્ભોજાશ્રિતોઽહં સદા
હિત્વા બાલકુમારિકે શિરસિ શુક્લામ્ભોરુહેશં ભજે॥ ૮-૧૯॥

સૂર્યાહ્લાદવલાકિનીં  કલિમહાપાપાદિતાપાપહાં
તેજોઽઙ્ગાં  ભુવિ સૂર્યગાં ભયહરાં તેજોમયીં  બાલિકામ્ ।
વન્દે હૃત્કમલે સદા રવિદલે બાલેન્દ્રવિદ્યાં સતીં
સાક્ષાત્ સિદ્ધિકરીં  કુમારિ વિમલેઽન્વાસાદ્ય રૂપેશ્વરીમ્॥ ૮-૨૦॥
નિત્યં શ્રીકુલકામિનીં  કુલવતીં  કોલામુમામમ્બિકાં
નાનાયોગનિવાસિનીં  સુરમણીં નિત્યાં તપસ્યાન્વિતામ્ ।
વેદાન્તાર્થવિશેષદેશવસના ભાષાવિશેષસ્થિતાં
વન્દે પર્વતરાજરાજતનયાં કાલપ્રિયો ત્વામહમ્॥ ૮-૨૧॥
કૌમારીં  કુલકામિનીં  રિપુગણક્ષોભાગ્નિસન્દોહિનીં
રક્તાભાનયનાં શુભાં પરમમાર્ગમુક્તિસંજ્ઞાપ્રદામ્ ।
ભાર્યા ભાગવતીં  મતિં  ભુવનમામોદપઞ્ચાનનાં
પઞ્ચાસ્યપ્રિયકામિનીં  ભયહરાં સર્પાદિહારાં ભજે॥ ૮-૨૨॥
ચન્દ્રાસ્યાં ચરણદ્વયામ્બુજમહાશોભાવિનોદીં  નદીં
મોહાદિક્ષયકારિણીં  વરકરાં શ્રીકુબ્જિકાં  સુન્દરીમ્ ।
યે નિત્યં પરિપૂજયન્તિ સહસા રાજેન્દ્રચૂડામણિં
સમ્પાદં ધનમાયુષો જનયતો વ્યાપ્યેશ્વરત્વં જગુઃ॥ ૮-૨૩॥
યોગીશં ભુવનેશ્વરં પ્રિયકરં શ્રીકાલસન્દર્ભયા
શોભાસાગરગામિનં હરભવં વાઞ્છાફલોદ્દીપનમ્ ।
લોકાનામઘનાશનાય શિવયા શ્રીસંજ્ઞયા વિદ્યયા
ધર્મપ્રાણસદૈવતાં પ્રણમતાં કલ્પદ્રુમં ભાવયે॥ ૮-૨૪॥
વિદ્યાં તામપરાજિતાં મદનભાવામોદમત્તાનનાં
હૃત્પદ્મસ્થિતપાદુકાં કુલકલાં કાત્યાયનીં  ભૈરવીમ્ ।
યે યે પુણ્યધિયો ભજન્તિ પરમાનન્દાબ્ધિમધ્યે મુદા
સર્વ્વાચ્છાપિતતેજસા ભયકરીં મોક્ષાય સઙ્કીર્તયે॥ ૮-૨૫॥
રુદ્રાણીં  પ્રણમામિ પદ્મવદનાં કોટ્યર્કતેજોમયીં
નાનાલઙ્કૃતભૂષણાં કુલભુજામાનન્દસન્દાયિનીમ્ ।
શ્રી માયાકમલાન્વિતાં હૃદિગતાં સન્તાનબીજક્રિયાં
આનન્દૈકનિકેતનાં હૃદિ ભજે સાક્ષાદલબ્ધામહમ્॥ ૮-૨૬॥
નમામિ વરભૈરવીં  ક્ષિતિતલાદ્યકાલાનલાં
મૃણાલસુકુમારારુણાં ભુવનદોષસંશોધિનીમ્ ।

જગદ્ભયહરાં હરાં હરતિ યા ચ યોગેશ્વરી
મહાપદસહસ્રકં સકલભોગદાન્તામહમ્॥ ૮-૨૭॥
સામ્રાજ્યં પ્રદદાતિ યાચિતવતી વિદ્યા મહાલક્ષણા
સાક્ષાદષ્ટસમૃદ્ધિદાતરિ મહાલક્ષ્મીઃ કુલક્ષોભહા ।
સ્વાધિષ્ઠાનસુપઙ્કજે વિવસિતાં વિષ્ણોરનન્તપ્રિયે
વન્દે રાજપદપ્રદાં શુભકરીં  કૌલેશ્વરીં  કૌલિકીમ્॥ ૮-૨૮॥
પીઠાનામધિપાધિપાં અસુવહાં વિદ્યાં શુભાં નાયિકાં
સર્વાલઙ્કરણાન્વિતાં ત્રિજગતાં ક્ષોભાપહાં વારુણીમ્ ।
વન્દે પીઠગનાયિકાં ત્રિભુવનચ્છાયાભિરાચ્છાદિતાં
સર્વેષાં હિતકારિણીં  જયવતામાનન્દરૂપેશ્વરીમ્॥ ૮-૨૯॥
ક્ષેત્રજ્ઞાં મદવિહ્વલાં કુલવતીં  સિદ્ધિપ્રિયાં પ્રેયસીમ્ ।
શમ્ભોઃ શ્રી વટુકેશ્વરસ્ય મહતામાનન્દસઞ્ચારિણીમ્॥ ૮-૩૦॥
સાક્ષાદાત્મપરોદ્ગમાં કમલમધ્યસમ્ભાવિનીં
શિરો દશશતે દલેઽમૃતમહાબ્ધિધારાધરામ્ ।
નિજમનઃ ક્ષોભાપહાં શાકિનીં
બાહ્યાર્થ પ્રકટામહં રજતભાં વન્દે મહાભૈરવીમ્॥ ૮-૩૧॥
પ્રણામફલદાયિનીં  સકલબાહ્યવશ્યાં ગુણાં
નમામિ પરમમ્બિકાં વિષયદોષસંહારિણીમ્ ।
સમ્પૂર્ણાવિધુવન્મુખીં  કમલમધ્યસમ્ભાવિનીં
શિરો દશશતે દલેઽમૃતમહાબ્ધિધારાધરામ્॥ ૮-૩૨॥
સાક્ષાદહં ત્રિભુવનામૃતપૂર્ણદેહાં
સન્ધ્યાદિ દેવકમલાં કુલપણ્ડિતેન્દ્રામ્ ।
નત્વા ભજે દશશતે દલમધ્યમધ્યે
કૌલેશ્વરીં  સકલદિવ્યજનાશ્રયાં તામ્॥ ૮-૩૩॥
વિશ્વેશ્વરીં  સ્વરકુલે વરબાલિકે ત્વાં
સિદ્ધાસને પ્રતિદિનં પ્રણમામિ ભક્ત્યા ।
ભક્તિં  ધનં જયપદં યદિ દેહિ દાસ્યં
તસ્મિન્ મહામધુમતીં  લઘુનાહતાઃ સ્યાત્॥ ૮-૩૪॥
એતત્સ્તોત્રપ્રસાદેન કવિતા વાક્પતિર્ભવેત્ ।

મહાસિદ્ધીશ્વરો દિવ્યો વીરભાવપરાયણઃ॥ ૮-૩૫॥
સર્વત્ર જયમાપ્નોતિ સ હિ સ્યાદ્ દેવવલ્લભઃ ।
વાચામીશો ભવેત્ ક્ષિપ્રં કામરૂપો ભવેન્નરઃ॥ ૮-૩૬॥
પશુરેવ મહાવીરો દિવ્યો ભવતિ નિશ્ચિતમ્ ।
સર્વવિદ્યાઃ પ્રસીદન્તિ તુષ્ટાઃ સર્વે દિગીશ્વરાઃ॥ ૮-૩૭॥
વહ્નિઃ શીતલતાં યાતિ જલસ્તમ્ભં સ કારયેત્ ।
ધનવાન્ પુત્રવાન્ રાજા ઇહ કાલે ભવેન્નરઃ॥ ૮-૩૮॥
પરે ચ યાતિ વૈકુણ્ઠે કૈલાસે શિવસન્નિધૌ ।
મુક્તિરેવ મહાદેવ યો નિત્યં સર્વદા પઠેત્॥ ૮-૩૯॥
મહાવિદ્યાપદામ્ભોજં સ હિ પશ્યતિ નિશ્ચિતમ્ ।
ઇતિ શ્રીરુદ્રયામલે ઉત્તરતન્ત્રે મહાતન્ત્રોદ્દીપને ભાવાસનનિર્ણયે
પાશવકલ્પે ષટ્ચક્ર પ્રકાશે કુમારીસ્તવઃ નામ અષ્ટમઃ પટલમ્॥ ૨૮॥

The numbers correspond to paTala and verse numbers from

Rudrayamala uttaratantra.

